
PLAN PROXECTA  

“EDUCACIÓN EN DEREITOS DA INFANCIA” (2022-2023) 

O noso proxecto leva por título “En cada crianza nace a humanidade” porque o 

compromiso coa defensa dos dereitos da infancia é a maior inversión que a sociedade 

pode facer de cara ao futuro. Se queremos contribuir a constriur unha sociedade xusta, 

humana, na que unhas persoas velen polas outras e ninguén fique nas marxes, temos 

que pór sumo coidado na calidade da vivencia da infancia das nosas crianzas. E, por 

suposto, de todas as nenas e nenos desta grande comunidade global que é o mundo. 

Se esta responsabilidade ten que permear a 

sociedade completa, moito máis ten que ser 

palpable dentro da comunidade educativa, 

enfocada, na súa propia razón de ser, na 

promoción dun futuro máis acorde aos valores 

recollidos na Declaración dos Dereitos Humanos 

e, concretamente, na Convención dos Dereitos 

do Neno (CDN). Porque, tal como se recolle no 

texto resultado desa convención: ''''Non hai 

causa que mereza máis alta prioridade que a 

protección e o desenvolvemento do neno, do cal 

dependen a supervivencia, a estabilidade e o 

progreso de todas as nacións, e, de feito, da 

civilización humana’'. 

Con esta convicción como faro comezamos a planear diversas actividades 

encamiñadas a achegar ao noso alumnado un coñecemento máis amplo e máis práctico 

do que son os seus dereitos e de como exercelos no seu día a día. A idea principal era 

facer que este fose o enfoque do que partise toda a nosa práctica docente, de tal xeito 

que todas as actividades tivesen en conta esta perspectiva. Ademáis, levamos a cabo 

actividades novas pensadas expresamente para este fin. Foron moitas e diversas e a 

continuación amosamos algunhas delas. 



FESTEXAMOS O 20 DE NOVEMBRO,  
DÍA MUNDIAL DA INFANCIA 

Co manifesto facilitado por UNICEF como punto de partida, reflexionamos, debatimos e 

chegamos a importantes conclusiones. 

“Os alumnos asinamos este manifesto para destacar que: 

➜ Todos os nenos e adolescentes teñen dereitos, independentemente de como 

sexan, onde vivan, canto teñan, que pensan, como é a súa familia e calquera outra 

característica propia deles ou da súa contorna. 

➜ O respecto aos dereitos dos nenos é necesario para que todos (incluídos os 

adultos) vivan mellor. 

➜ Ademáis, o cumprimento dos dereitos fainos sentir ben. As inxustizas dannos 

rabia, tristeza e decepción e hai que solucionalas e conseguir un mundo máis xusto 

para todos os nenos. 

Por iso, acordamos na aula uns compromisos para que non exista discriminación entre 

nós e poidamos gozar dos nosos dereitos por igual.” 



 Tamén colocamos polos corredores do centro os carteis elaborados por UNICEF 

dando a coñecer os dereitos da infancia recollidos na CDN. E proxectamos un vídeo na 

pantalla da entrada principal que chamou a atención de alumnado e docentes. 

 

 

Despois de traballar con estes e outros materiais, e de 

realizar debates, coloquis e postas en común acerca da 

Declaración dos Dereitos da infancia, a detección de 

factores de risco, como colaborar para evitar que estes 

dereitos sexan vulnerados, etc., o alumnado de 1ºESO C 

elaborou este bonito collage que colocamos tamén nos 

corredores do centro. 



OUTRAS ACTIVIDADES REALIZADAS 

DURANTE O CURSO 

 ➤ Recibimos a vista de Marta Andrade, coordinadora do Plan Proxecta en UNICEF, 

que ofreceu unha interesantísima charla ao noso alumnado de 1º ESO na Aula Magna do 

centro, atendeu ás súas preguntas, explicou en que consiste o labor das persoas que 

traballan e colaboran con UNICEF e deu a coñecer importantes datos sobre a 

intervención nos campos de refuxiados que moitos e moitas descoñecían.  

Neste punto debo subliñar o saber facer, a amabilidade e a simpatía de Marta, que 

sempre estivo aí para nos botar unha man de xeito eficaz e moi xeneroso. 

 ➤ Nas aulas de Economía de 4ºESO, a profesora Pilar Vázquez Domínguez 

desenvolveu a seguinte actividade: 

- Lectura na aula dos Dereitos da Infancia  

- Collemos aqueles dereitos que dende o punto de vista da economía consideranse , para 

calquera neno/a  no mundo ,  necesidades  básicas imprescindibles para ter unha vida 

digna : educación , sanidade, vivenda , alimento e protección  

- En grupos de 2 alumnos asignaselle un deses dereitos , que traballarán  dende unha 

perspectiva económica na que  familias ,  empresas e sector público  son responsables na 

defensa deses dereitos 



 
  ➤ En Lingua Castelá e Literatura, co grupo de 2ºESO, 

seleccionamos a lectura "La música del viento" de Jordi Sierra i 

Fabra, cuxo argumento céntrase na explotación infantil na India, 

nos talleres clandestiños onde centos de pequenos e pequenas 

traballan en condicións escravas. 

 Algunhas alumnas elaboraron ilustracións e propuxeron 

imaxes que buscaron en distintas fontes para expresar como 

imaxinaban elas as diferentes esceas da novela. 

 E, por suposto, aproveitamos para conversar na aula 

acerca destas inxustizas e outras semellantes. 



 

 ➤ A compañeira Iria Leis elaborou a seguinte actividade: 

Reflexionado sobre os dereitos. Despois de coñercermos os dereitos da infancia, 

asignamos a cada rapaza un dereito. Cada unha tería que ilustrar o dereito cunha foto 

artística que o simbolizase, así como facer unha reflexión sobre a importancia e o que 

implica ese dereito. 



 ➤ Levamos a cabo a AUTOAVALIACIÓN proposta desde UNICEF, tanto co 

alumnado como cos grupos de titoras e titores de 1ºESO e 2ºESO, aproveitando as 

reunións que celebrabamos cada xoves para tratar cuestións relacionadas coa mellora na 

atención ao noso alumnado, a resolución de conflictos, etc. O compañeiro Gonzalo 

achéganos unhas fotografías do día no que levaron a cabo a autoavaliación co seu grupo 

de 3ºESO.  

 ➤ Logo de realizar a AUTOAVALIACIÓN, elaboramos un PLAN DE ACCIÓN para 

reforzar aqueles puntos febles detectados na autoavaliación, os posibles factores de risco 

máis relevantes no noso centro educativo, así como novas propostas prantexadas polo 

alumnado. O plan de acción recolle diferentes ámbitos de actuación. Na imaxe amosamos 

un deles: o que se refire á seguridade no entorno educativa. 



 Pero sentimos que o noso Plan Proxecta aínda non rematou. Aínda agardamos con 

ilusión a resolución da nosa proposta para ser recoñecidos como “Centro Referente en 

Educación en Dereitos da Infancia”. E, sobre todo, sabemos que o aprendido durante este 

curso vai ficar con nós xa para sempre, na nosa práctica educativa, no noso enfoque 

metodolóxico e no noso xeito de organizar a convivencia nas aulas. 

Foi unha experiencia moi enriquecedora. 

Carolina Bret 
Coordinadora do Plan Proxecta 

“Educación en Dereitos da Infancia” 
Curso 22-23


